
SHAHRIXONSOYDA TARQALGAN KUSHAKEVICH YALANGBALIG‘INING 
(ISKANDARIA KUSCHAKEWITSCHI) BA’ZI MORFOBIOLOGIK KO‘RSATKICHLARI 

 
НЕКОТОРЫЕ МОРФОБИОЛОГИЧЕСКИЕ ПОКАЗАТЕЛИ СОРНЯ КУШАКЕВИЧА 

(ИСКАНДАРИЯ КУШАКЕВИЧИ), РАСПРОСТРАНЕННОГО В ШАХРИХОНСОЙ 
 

SOME MORPHOBIOLOGICAL INDICATORS OF KUSHAKEVICH'S WEED 
(ISKANDARIA KUSCHAKEWITCHI) WHICH IS DISTRIBUTED IN SHAHRIKHONSOY 

 
Mirzaxalilov Mirabbos Mirzakarim o‘g‘li1 

 
1Mirzaxalilov Mirabbos Mirzakarim o‘g‘li – Farg‘ona davlat universiteti, o‘qituvchi 

 
Annotatsiya 

Maqolada Farg‘ona vodiysidan oqib o‘tuvchi Shahrixonsoydan tutilgan Kushakevich yalangbalig‘ining 
(Iskandaria kuschakewitschi) morfobiologik ko‘rsatkichlari bo‘yicha ma’lumotlar keltirilgan. Bulardan tashqari ushbu baliq 
turining zamonaviy taksonomik maqomi hamda ularning Farg‘ona vodiysi suv havzalarida tarqalishi bo‘yicha ma’lumotlar 
tahlil qilingan. 

Аннотация 
В статье приведены результаты морфобиологических показателей гольца Кушакевича (Iskandaria 

kuschakewitschi) из Шахрихансая протекающий по Ферганской долины. Анализирован современное 
таксономическое состояние и их распространение этого вида (под отряд Cobitoidei, семейства 
Nemacheilidae; род Iskandaria) по водоемам Ферганской долины. 

Abstract 
V state privedeny results of morphobiological pokazateley goltsa Kushakevicha (Iskandaria kuschakewitschi) iz 

Shakhrihansaya protekayushchii po Ferganskoy doliny. Analysis of the current taxonomic status and distribution of this 
species (suborder Cobitoidei, family Nemacheilidae; genus Iskandaria) in the Fergana Valley. 

 
Kalit so‘zlar: Morfometriya, endemik tur, kenja tur, taksonomik holat, standart uzunlik  
Ключевые слова: Морфометрия, эндемический вид, подвид, таксономическое состояния, 

стандартная длина. 
Key words: Morphometry, endemic species, subspecies, taxonomic status, standard length. 

 
KIRISH 

Shahrixonsoyning umumiy uzunligi 120 km bo‘lib, u Andijon suv omboridan boshlanadi. 
Ushbu suv omborini esa Qoradaryo suv bilan ta’minlaydi. Shahrixonsoyga Andijon viloyati Kulla 
qishlog‘i yonida Aravonsoy kelib qo‘shiladi va Farg‘ona vodiysini sharqdan g‘arbga qarab kesib 
o‘tadi. U o‘z yo‘lida Janubiy Farg‘ona kanalini suv bilan ta’minlaydi va Shahrixon tumanida kichik 
ariqqa aylanib tugaydi (1-rasm).  

Sirdaryo havzasi ixtiofaunasi haqidagi dastlabki ma’lumotlar 1868-1870 yillar 
Н.А.Северцов va А.А.Кушакевичlarning ishlarida keltirilgan. Keyingi tadqiqotlarni Л.С.Берг (1948-
1949); Г.В.Никольский (1933, 1940); Ф.А.Турдаков (1952, 1963); В.А.Максунов (1968); 
Г.К.Камилов (1964, 1965); А. Болтабоев (1975); М. Мухамедиев (1985) va boshqa ixtiologlar 
olib borishgan. Shahrixonsoyda tarqalgan Kushakevich yalangbalig‘i (Iskandaria kuschakewitschi. 
Herzenstein, 1890) ning morfometriyasi va biologiyasi to‘g‘risida ixtiologik tadqiqotlar olib 
borilmagan. Shundan kelib chiqib biz Shahrixonsoyda tarqalgan Kushakevich yalangbalig‘ining 
morfometrik va ba’zi biologik ko‘rsatkichlarini o‘rganishni o‘z oldimizga maqsad qilib qo‘ydik. 

MATERIAL VA USLUBIYOT 
Tadqiqot uchun materiallar Shahrixonsoyning Marhamat va Asaka tumanlari chegarasi 

hududidan yig‘ildi. Baliqlarni o‘lchash ishlari umumixtiologik metodlar yordamida amalga oshirildi[3]. 
Baliqlar taksonomiyasini Mipabdullayev I.M., Kuzmetov A.R., Qurbonov A.R. larning “O‘zbekiston 
baliqlari xilma-xilligi” [2], M.A.Yuldashov, T.V.Salixov, B.G.Kamilovlarning “O‘zbekiston baliqlari” [8] 
aniqlagichlaridan foydalanib aniqladik. Barcha o‘lchov ishlari 4% li formalinda fiksatsiya qilingan 
namunalarda bitta tadqiqotchi tomonidan olib borildi. Baliqlar uzunligi shtangensirkul yordamida 

0,01 mm aniqlikda va og‘irligi elektron tarozida 0,5 g aniqlikda amalga oshirildi. Morfometrik 
o‘lchovlar umumixtiologik qabul qilingan uslubiyot asosida amalga oshirildi [3]. 

TADQIQOT NATIJALARI 
O‘zbekiston faunasida Iskandaria urug‘ining ikki turi bo‘lib, ularning har ikkisi ham Orol 

havzasi, shu jumladan O‘zbekiston endemiklari hisoblanadi [7; 5;]. Iskandaria kuschakewitschi 
(Herzenstein, 1890) ning kashf etilgandagi nomi Nemachilus kuschakewitschi Herzenstein, 1890 
bo‘lib, kashf etilgan joy Sirdaryoning yuqori oqimi (O‘zbekiston hududi) hisoblanadi. 

 
1-rasm. Shahrixonsoyning sxematik joylashishi (qizil nuqtalarda ko‘rsatilgan). 

I.kuschakewitschi Farg‘ona vodiysida Sirdaryo havzasining yuqori oqimida uchraydi. U 
Sirdaryo havzasi endemigi hisoblanib, Qoradaryoning o‘rta va quyi, Sirdaryoning yuqori oqimida 
hamda boshqa kichik suv havzalari, jumladan, Katta Farg‘ona kanali, Oltiariqsoyda qayd etilgan 
[1;9,11]. Ov ahamiyatiga ega emas. Chirchiq, Badam va Aris daryolarida ushbu turning boshqa 
kenja turi – I.kuschakewitschi badamensis uchrashi aytiladi [4]. Hozirgi taksonomiyaga ko‘ra ushbu 
kenja tur I. kuschakewitschi ning sinonimi bo‘lib [10], qayta tekshiruvni talab etadi. Tanasi silliq, 
tangachalarsiz. Tanasining ikki cheti bo‘ylab yumaloq dog‘lari bor. Erkagi urg‘ochisidan biroz 
yirikligi hamda juft qanotlarining uzunligi bilan farqlanadi. Sirdaryo, Norin, Chirchiq va ularning 
irmoqlarida uchraydi. Daryolarning yuqori qismini xush ko‘radi. Urchishi yozda suv tubidagi 
shag‘allarda kechadi. Serpushtligi 100-200 ta, yirik uvildiriq tashlashi bilan tavsiflanadi. Orol dengizi 
havzasi endemigi.  

Shu bilan birga ushbu Iskandaria urug‘ining ikkinchi turi I.pardalis [4] Amudaryo havzasi 
endemigi bo‘lib, uni O‘zbekistonda To‘palang, Qoratog‘ hamda Sherobod daryolarida uchratish 
mumkin [6].  

1-jadval. 
Shahrixonsoyda uchrovchi Kushakevich yalangbalig‘ining (Iskandaria 

kuschakewitschi) morfometrik ko‘rsatkichlari. 
Bosh uzunligiga nisbatan % o‘rtacha minimum maksimum 

Bosh uzunligi (mm) 15,45 13,52 17,10 
Tumshuq uzunligi 50,54 46,72 56,36 

Ko‘z diametri 11,67 9,36 14,35 
Postorbital masofa 47,91 40,38 55,60 

Tana uzunligiga nisbatan %    
Bosh uzunligi 23,00 20,40 25,98 

Tana balandligi (orqa suzgich qanot asosidan) 13,51 12,31 15,95 
Predorsal uzunlik 53,89 50,27 55,90 
Prepelvik uzunlik 50,72 48,97 53,34 
Preanal uzunlik 70,63 68,79 72,16 

Orqa suzgich qanot uzunligi 14,97 13,46 16,60 
Anal suzgich qanotining uzunligi 15,32 13,37 17,58 

Ko‘krak suzgich qanotining uzunligi 16,89 15,51 18,35 
Qorin suzgich qanot uzunligi 13,74 10,64 15,74 

Dum bandining uzunligi 20,38 18,91 21,91 
Dum bandining balandligi 6,34 5,59 6,98 

Ko‘krak va qorin suzgich qanotlari orasidagi 
masofa 

29,64 25,88 32,55 

Qorin va anal suzgich qanotlari orasidagi masofa 22,44 20,98 23,92 
Boshning balandligi (ensa sohasidan) 10,85 9,94 11,93 

Tumshuqning uzunligi 11,63 10,42 12,59 
Ko‘z diametri 2,68 2,16 3,38 

Interorbital uzunlik 5,98 5,15 6,50 
Postorbital uzunlik 11,02 9,53 11,96 

 

Bizning namunalarda I. kuschakewitschi ning tana uzunligi 60,5 dan 74,3 (o‘rtacha 67,2) 
mm ni, og‘irligi 2,26 dan 4,62 (o‘rtacha 3,32) g ni tashkil etdi; tana uzunligiga nisbatan predorsal 
masofa 50,27 dan 55,9 (o‘rtacha 53,9) %, preanal masofa 68,8 dan 72,16 (o‘rtacha 70,63) %, 
boshning uzunligi 20,4 dan 25,98 (o‘rtacha 23,0) % ni tashkil etgan bo‘lsa, boshning uzunligiga 
nisbatan ko‘zning diametri 9,36 dan 14,35 (o‘rtacha 11,67) %, postorbital uzunlik 40,38 dan 55,6 
(o‘rtacha 47,91) % ni tashkil etdi (1-jadval).  

XULOSA 
Ushbu tadqiqotda Shahrixonsoyda uchrovchi Kushakevich yalangbalig‘ining (Iskandaria 

kuschakewitschi) morfometrik ko‘rsatkichlari birinchi marta o‘rganildi va tahlil qilindi. Bundan 
tashqari ushbu turning zamonaviy maqomi (Cobitoidei kenja turkumi, Nemacheilidae oilasi; 
Iskandaria urug‘i) hamda Iskandaria urug‘iga mansub turlarning respublikamiz suv havzalari 
bo‘ylab tarqalishi tahlil qilindi.  

